
1. Porth Atgyfeirio EMIS Theseus 

Mae Porth Atgyfeirio Theseus o fewn EMIS yn caniatáu i feddygon teulu wneud a gweld atgyfeiriadau i 
wasanaethau Iechyd a Llesiant a Phresgripsiynu Cymdeithasol lleol sy’n defnyddio system 
Atgyfeiriadau a Rheoli Achosion Theseus, ac mae trefniant ar waith rhwng eich practis meddygon teulu 
a pherchennog y system Theseus (fel arfer eich cyngor lleol) i ganiatáu i atgyfeiriadau gael eu gwneud. 

1.1. Ehangwch y ddewislen ar y chwith i ddangos Golygon Allanol 

O fewn cofnod claf EMIS, os nad yw'r ddewislen Golygon Allanol ar ochr chwith waelod EMIS yn 
weladwy, cliciwch ar y bar dewislen chwith er mwyn ehangu'r ddewislen: 

Pan gaiff ei ehangu, dylech weld y Golygon Allanol yn y gwaelod ar y chwith: 

1.2. Lansio Porth Atgyfeirio Theseus 

Efallai bod gennych restr hir o Olygon Allanol o fewn eich system EMIS.  Os yw hyn yn wir, sgroliwch i 
lawr y rhestr o Olygon Allanol a chliciwch ar yr eitem Porth Theseus: 

Bydd hyn yn llwytho porth meddygon teulu Theseus yng nghyd-destun y claf yr oeddech yn edrych arno 
yn EMIS, fel y dangosir isod: 

 
Sylwch, os nad yw eich practis meddygon teulu wedi’i hawdurdodi i wneud atgyfeiriadau i system 
Theseus leol, yna bydd neges yn nodi hyn yn cael ei dangos yn lle manylion y claf.  Os ydych yn credu 
y dylai eich practis meddygon teulu allu gwneud atgyfeiriadau, cysylltwch â pherchennog y system 
Theseus i awdurdodi eich mynediad.  

1.3. Gwneud Atgyfeiriad 

Er mwyn gwneud atgyfeiriad newydd ar gyfer y claf a ddewiswyd, cliciwch ar 'Add referral': 

Wedyn bydd ffurflen atgyfeirio yn agor.  Bydd rhai meysydd wedi'u llenwi'n barod â manylion gan EMIS, 
ond efallai y bydd angen i chi lenwi rhai eraill. 

Adolygwch y manylion sydd wedi’u llenwi'n barod o gofnod claf EMIS a gwirio eu bod yn gywir: 

A chwblhewch unrhyw wybodaeth atodol yn ôl yr angen: 

 

Pan fyddwch chi'n barod i anfon yr atgyfeiriad gyda'r manylion rydych chi wedi'u nodi, cliciwch ar y 
botwm 'Submit'. 

1.4. Adolygu’r Atgyfeiriadau Blaenorol 

Gallwch adolygu manylion unrhyw atgyfeiriadau a wnaethoch yn flaenorol ar unrhyw adeg.  Ar ôl 
lansio Porth Atgyfeirio Theseus o gofnod claf, bydd unrhyw atgyfeiriadau a wnaed yn flaenorol gan 
eich practis meddygon teulu yn cael eu rhestru ar dudalen trosolwg: 

  

Cliciwch ar y saethau i ehangu'r atgyfeiriadau a gweld manylion llawn yr hyn a anfonwyd fel rhan o'r 
atgyfeiriad ac unrhyw ddiweddariadau y mae'r sefydliad sy'n ei dderbyn wedi'u hychwanegu. 

1.5. Cau Porth Atgyfeirio Theseus 

Unwaith y byddwch wedi gorffen defnyddio Porth Theseus i wneud neu adolygu atgyfeiriadau, cliciwch 
ar y botwm cau ar y chwith uchaf i ddychwelyd i gofnod Claf EMIS. 

 

 


